
BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: 006-0-K-06-000 012

Novi Travnik, 20.06.2006. godine

U IME FEDERACIJE BOSNE I HERCEGOVINE !

Kantonalni sud u Novom Travniku u vijeću sastavljenom od sudaca Darmina Avdić kao predsjednika vijeća, Jasne Šatara i Vladimira Žuljević kao članova vijeća, uz sudjelovanje Mironije Jozak kao zapisničara, u krivičnom predmetu protiv optuženog Čurić Irhada zbog krivičnog djela razbojništva iz člana 289. stav 2. KZ F BiH, optuženog po optužnici Kantonalnog tužilaštva Travnik broj Kt-233/06 od 18.05.2006.godine, na održanom glavnom pretresu o razmatranju sporazuma o krivnji i izricanju krivično-pravne sankcije , u prisustvu zastupnika optužbe kantonalnog tužioca  Safije Cerić,  optuženog i njegovog branioca Dragun Ivice advokata iz Bugojna dana 20.06.2006. godine je donio a predsjednik vijeća istog dana javno objavio slijedeću

P R E S U D U
OPTUŽENI: 

                   ČURIĆ IRHAD zv. „Irho“, sin Đelila i Halide djevojački Jusufbašić, rođen 11.01.1981. godine u Bugojnu, gdje je i nastanjen u ul. Gromile V broj 12, Bošnjak, državljanin BiH, pismen, po zanimanju elektrotehničar, ne oženjen, ranije osuđivan, nalazio se u pritvoru od 03.03.2006.godine do 20.06.2006.godine,
K R I V   J E

Što je: 

                     Zajedno sa Stupar Mihajlom i Kovačević Željkom dana 03.03.2006.godine oko 14,10 sati u Bugojnu u ul. Bosanska, po predhodnom dogovoru i zajedno u namjeri da pribave sebi protivpravnu imovinsku korist dovezli se vozilom marke „Audi 80“ kojim je upravljao Čurić Irhad do objekta „Privredne banke Sarajevo“ – Poslovnica Bugojno iz kojeg su izišli Stupar Mihajlo i Kovačević Željko, dok je u vozilu ostao Čurić Irhad kako bi iste sačekao, nakon čega su Stupar Mihajlo i Kovačević Željko prišli radnici „Elektrodistribucije BiH“-Poslovnica Bugojno Čefo Samiri koja je prelazila ulicu noseći u ruci crnu torbicu s dnevnim pazarom u iznosu od 20.482,00 KM u pratnji Gurbeta Mirsada, tako što su upotrebom oružja prijetili da će izravno napasti na njen život i život njenog pratioca Gurbeta Mirsada, na taj način što je Mihajlo Stupar naoružan pištoljem marke „Valter“ P-99 serijskog broja 053816 sa okvirom od 8 metaka, sa kapuljačom na glavi, držeći pištolj u desnoj ruci uperen u pravcu radnice Čefo Samire tražeći novac, dok je Kovačević Željko sa crnom kapom na glavi rekao Čefo Samiri „daj pare“, a potom joj istrgao iz ruke torbicu s novcem nakon čega su pobjegli preko platoa ispred Banke, dok je Čurić Irhad svojim vozilom pobjegao, da bi njen pratilac Gurbeta Mirsad potrčao za njima s namjerom da ih spriječi u oduzimanju torbice preko platoa Banke i sustigao ih u ulici Wagnerovoj u parku ispred zgrade B 4, nakon čega je Gurbeta Mirsad uhvatio Kovačević Željka, oborio ga na zemlju i s njim se borio (gurao) dok je Stupar Mihajlo stajao iza žive ograde, držao pištolj u ruci i uperio ga u pravcu Gurbeta Mirsada i rekao „pusti ga ili ću pucati“, nakon čega je Gurbeta Mirsad podigao Kovačević Željka i okrenuo ga u pravcu Mihajla Stupar, kojom prilikom je Kovačević Željku uspio svuči trenerku i majicu ispod koje je ispala crna torbica s novcem koju je uzeo Gurbeta Mirsad, nakon čega su obojica nastavili bježati oko zgrade B4, a prilikom bježanja bacili su pištolj iza zgrade B4 preko garaže u Omladinsko igralište Gimnazije nakon čega su uhičeni od strane policije PU Bugojno.
Čime je počinio krivično djelo razbojništva iz člana 289. stav 2. u vezi sa članom 31. KZ F BiH.

Pa ga sud na osnovu istog Zakonskog propisa i člana 50. tačka b), a primjenom člana 246. stav 5. ZKP F BiH 

O S U Đ U J E

NA KAZNU ZATVORA U TRAJANJU OD 2 (DVIJE) GODINE I 10 (DESET) MJESECI.
Na osnovu člana 57. stav 1. KZ F BiH u izrečenu kaznu optuženom se ima uračunati i vrijeme koje je proveo u pritvoru počev od 03.03.2006. godine do 20.06.2006.godine.

Na osnovu člana 202. stav 1. i člana 246. stav 5. ZKP F BiH optuženi se obavezuje da snosi troškove krivičnog postupka o čijoj visini će sud donijeti posebno rješenje, te da na ime paušala plati 100,00 KM.

Na osnovu člana 212. stav 3. ZKP F BiH oštećeni Čefo Samira i „Elektrodistribucija BiH“ Poslovnica Bugojno  se sa imovinsko-pravnim zahtjevom u cijelosti upučuju na parnični postupak.
ZAPISNIČAR

